Ульяна Грыгаровіч (г. Вілейка)
cярэдняя школа № 3 г.Вілейкі, 7 “А” клас, удзельніца гуртка “Юны рытар” Вілейскага раённага цэнтра дадатковай адукацыі дзяцей і моладзі (кіраўнік – педагог дадатковай адукацыі Людміла Іосіфаўна Адамовіч)
“Перад спакойнай веліччу замры. 
Насельніцтва славянства маладога”.
(верш “У Полацкай Спаса-Еўфрасіннеўскай царкве”)

Разам з настаўніцай Людмілай Іосіфаўнай мы зрабілі першыя спробы разабрацца ў дзіўным свеце літаратурнай спадчыны Рыгора Барадуліна. Я заўжды адчуваю асалоду пры знаёмстве з мастацкімі творамі Паэта. Перачытваю вершы са зборнікаў “Вушацкі словазбор”, “Маўчанне перуна”, ”Самоты паломніцтва”, “Міласэрнасць плахі”… Зноў чытаю аўтабіяграфічную прозу, творчыя партрэты пісьменнікаў і майстроў роднай літаратуры, успаміны, роздумы, напісаныя рукою Майстра. Прыходжу да думкі: аноўнай тэмай творчасці Паэта з’яўляецца тэма Бацькаўшчыны, асэнсаванне гістарычнага шляху Беларусі, праблемы жыццядзейнасці нацыі.

Зусім нядаўна мы разам з матуляй Людмілай Аляксандраўнай наведалі старажытны Полацк. Я ўпершыню ўбачыла Сафійскі сабор, Крыж Еўфрасінні Полацкай ў манастыры… Мне запомніліся гістарычныя помнікі вядомых усяму свету беларусаў на прыгожых вуліцах Полацка. Вельмі спадабалася экскурсія ў дзіцячым музеі. Менавіта пасля падарожжа ў Полацк мне захацелася зноў перачытаць вершы Рыгора Барадуліна: “У Полацкай Спаса-Еўфрасіннеўскай царкве”, “Трэба дома бываць часцей”. Нераўнадушнымі пакідаюць і радкі верша “Дзякуй Госпаду за дазвол…”.
“Перад спакойнай веліччу замры. Насельніцтва славянства маладога,” –

 так пісаў Рыгор Барадулін ў вершы “У Полацкай Спаса-Еўфрасіннеўскай царкве”. У гэтым вершы паэт нібы пераасэнсоўвае асноўны змест эпохі: вайну, убачаную дзіцячымі вачыма, клопат пасляваенных гадоў, доўгі шлях да Бога, сённяшні і заўтрашні дзень мірнай планеты.

